
Kuala Lumpur: Cadangan pin-
daan Perlembagaan Persekutu-
an bagi membolehkan penamba-
han kerusi Parlimen bagi Sabah
dan Sarawak, dilihat sebagai
percaturan strategi politik Paka-
tan Harapan (PH) menjelang Pi-
lihan Raya UmumKe-16 (PRU16).
Penganalisis politik dari Uni-

versiti Malaysia Sabah (UMS),
Prof Madya Dr Syahruddin
Awang Ahmad, berkata langkah
itu dilihat sebagai kaedah bagi
mengekalkan kesetiaan blok
Borneo yang berperanan seba-
gai ‘talian hayat’ dan jaminan
persediaan PH sekiranya Bari-
san Nasional (BN) enggan beker-
jasama dengannya pada PRU16.
Beliau berkata, kaedah pe-

mecahan kawasan Parlimen
mengikut lokaliti dan demografi
disebut sebagai gerrymandering
sememangnya akan memihak
kepada akar umbi parti tertentu.
“Persempadanan semula ma-

sih sempat danmampu direalisa-

sikan sebelum PRU16 sekiranya
Kerajaan Perpaduan bertindak
secara proaktif dari sekarang.
“Justeru, hujah bahawa per-

sempadanan semula inimustahil
diselesaikan sebelum PRU16 ada-
lah satu bentuk ‘alasan pelarian’
dan sikap acuh tak acuhPerseku-
tuan terhadap hak wilayah Bor-
neo,” katanya kepada BH, di sini.
Sebelum ini, Perdana Mente-

ri, Datuk Seri Anwar Ibrahim,
berkata kerajaan bersetuju seca-
ra prinsip untuk meminda Per-
lembagaan bagi membolehkan
penambahan wakil Parlimen
dari Sabah dan Sarawak, dengan
memastikan nisbah perwakilan
kedua-dua negeri itu ditambah
berbanding kedudukan semasa.

Padamasa sama, Syahruddin

berkata, Kerajaan Persekutuan
mempunyai kuasa untuk me-
manggil sidang Parlimen Khas
bagi membentangkan dan melu-
luskan pindaan Perlembagaan
Persekutuan berkaitan perwa-
kilan 35 peratus kerusi Borneo
dengan serta-merta.
Beliau berkata, berbekalkan

sokongan padu daripada PH, Sa-
bah, Sarawak dan sebahagian
pembangkang yang mendukung
tuntutan Perjanjian Malaysia
1963 (MA63), sokongan majoriti
dua pertiga bukannya halangan.
“Seterusnya, Suruhanjaya Pi-

lihan Raya (SPR) pula hanya per-
lu mempercepatkan proses war-
ta teknikal dan tempoh pameran
bantahan awam mengikut jalur
garis masa keutamaan.
“Jika berlaku kegagalan pe-

laksanaan persempadanan se-
mula bagi Sabah dan Sarawak
sebelum PRU16, ia bukan dise-
babkan oleh kekangan undang-
undang atau teknikal, seba-
liknya manifestasi kemahuan
politik Persekutuan terhadap
hak diperuntukkan dalam Per-
lembagaan Persekutuan khusus
untuk Sabah dan Sarawak.

Pecahan kawasan
Parlimen dijangka
mampu kukuhkan
penguasaan
parti di Sarawak,
Semenanjung

“Peruntukan sedia ada dalam
Perkara 46, Perkara 113 (Jadual
ke1-0) dan Perkara 161E sebenar-
nya jelas untuk gerak kerja ini
dilaksanakan mengikut aturan
dan dipercepatkan demi keper-
luan Sabah dan Sarawak,” kata-
nya.

Perkukuh sokongan
Sementara itu, penganalisis po-
litik, Dr Romzi Ationg, pula ber-
kata perkembangan terbabit
walaupun dilihat sebagai usaha
kerajaan memenuhi semangat
MA63, ia turut memberi ruang
kepada PH memperkukuh kedu-
dukan dan sokongan dari Borneo.
Beliau berkata, jika proses

pecahan kerusi Parlimen itu di-
percepatkan dan mendapat per-
setujuan politik, ia berpotensi
dilaksanakan sebelum PRU16.
“Sama ada kerusi tambahan

itu sempat direalisasikan sebe-
lum PRU16 bergantung kepada
proses persempadanan SPR, ke-
lulusan Parlimen dan tempoh
masa pilihan raya.
“Berdasarkan pecahan itu,

jika contohnya Parlimen Bandar
Kuching dipecahkan, ia berpo-

tensi menambah kerusi buat
DAP di Sarawak.
“Jika diluaskan di Semenan-

jung, contoh jika Parlimen Bangi
dipecah kepada tiga kawasan, ia
juga menyebabkan PH mendapat
tambahan dua kerusi majoriti
Cina yang boleh memberi kelebi-
han buat gabungan itu,” katanya.
Beliau berkata, walaupun ke-

putusan Pilihan Raya Negeri
(PRN) Sabah memberi isyarat
bahawa PH perlu melakukan pe-
nilaian semula terhadap peneri-
maan pada akar umbi, ia tidak
bermakna bahawa ruang politik
gabungan itu tertutup sepenuh-
nya.
Katanya, dengan menambah

baik strategi, memperkukuh
kepimpinan tempatan dan mem-
beri tumpuan kepada isu rakyat
serta kepentingan Sabah dan
Sarawak, PH masih mempunyai
peluang membina semula keper-
cayaan menjelang PRU16.
“Namun, jika pembahagian

kerusi Parlimen memberi kele-
bihan kepada PH, persoalannya
ialah sejauh mana BN bersedia
menerima formula terbabit,” ka-
tanya.

Keratan
akhbar BH,
Sabtu lalu.

Pecahan kawasan Parlimen dijangka mampu kukuhkan penguasaan parti di Sarawak, Semenanjung

Kuala Lumpur: Cadangan pindaan Perlembagaan Persekutuan bagi membolehkan penambahan kerusi Parlimen bagi Sabah dan
Sarawak, dilihat sebagai percaturan strategi politik Pakatan Harapan (PH) menjelang Pilihan Raya Umum Ke-16 (PRU16).

